
15011 A CORUÑA

No marco de colaboración entre a Administración Sanitaria e o Colexio Oficial 
que  vostede  preside,  informámoslle  dos  criterios  establecidos  dende  a 
Subdirección de Inspección de Servizos Sanitarios e o Servizo de Autorización 
de Centros, Servizos e Establecementos Sanitarios en relación á actividade 
sanitaria nas clínicas dentais, para a súa difusión entre os seus colexiados.

Segundo o Real decreto 1277/2003, do 10 de outubro,  nas clínicas dentais 
realízanse actividades sanitarias no ámbito da saúde bucodental. A unidade 
de  Odontoloxía/Estomatoloxía  inclúe  actividades  de  promoción  da  saúde 
bucodental,  prevención,  diagnóstico  e  tratamento  das  anomalías  e 
enfermidades dos dentes, boca, maxilares e tecidos anexos, e a prescrición de 
medicamentos,  próteses e produtos sanitarios no ámbito do seu exercicio 
profesional, como así mesmo recolle o Real decreto 1594/1994, de 15 de xullo.

Na  unidade  de  Medicina  Estética  un  médico  realiza  tratamentos  non 
cirúrxicos, con finalidade de mellora estética corporal ou facial.

O medicamento autorizado pola AEMPS con toxina botulínica tipo A para o 
tratamento  sintomático  da  sialorrea  crónica  é  Xeomin®.  Os  odontólogos 
poden  utilizar  este  medicamento  con  esta  finalidade.  Para  as  demais 
indicacións terapéuticas ou estéticas da toxina botulínica o único profesional 
capacitado para a súa utilización son os médicos.

O  uso  da  toxina  botulínica  en  condicións  distintas  as  recollidas  na  ficha 
técnica (ATM, bruxismo, dores oro-faciais e sorrisos xenxivais) de acordo co 
Real decreto 1015/2009, de 19 de xuño, polo que se regula a dispoñibilidade 
de medicamento en situacións especiais, será excepcional en situacións nas 
que  se  careza  de  alternativas  terapéuticas  autorizadas,  informando  ao 

paciente e obtendo o seu consentimento, xustificando convenientemente na 
historia clínica, e notificando as sospeitas de reacciones adversas.

Entre as competencias que debe adquirir os odontólogos segundo a Orden 
CIN/2136/2008, do 3 de xullo, que establece os requisitos para a verificación 
dos títulos universitarios oficiais que habiliten para o exercicio da profesión 
de Dentista encontramos:

• O  establecemento  dun  diagnóstico,  dun  prognóstico  e  o 
desenvolvemento  dunha  adecuada  planificación  terapéutica,  e  de 
modo  particular  no  dor  orofacial,  desordes  tempero-mandibulares, 
bruxismo (...) patoloxía ósea dos maxilares, os tecidos brandos bucais e 
glándulas anexas.

• Valorar a función motora e sensorial da boca, os maxilares e anexos.
• Para o establecemento dun adecuado tratamento o dentista debe ser 

competente na prescrición apropiada de fármacos,  (...)  e de realizar 
tratamento non cirúrxico dos desordes témporo-mandibulares e dor 
oro-facial.

O Real  decreto 1907/1996,  de 2 de agosto,  sobre publicidade e promoción 
comercial  de  produtos,  actividades  ou  servizos  con  pretendida  finalidade 
sanitaria,  establece  que  a  publicidade  e  a  información  dos  centros  ou 
establecementos  sanitarios  deberá  axustarse  ao  contido  da  autorización 
sanitaria.

Consonte todo o anteriormente exposto:

1. Nun centro sanitario autorizado como C.2.5.1 Clínica dental, coa oferta 
asistencial  de  Odontoloxía/Estomatoloxía,  na  que  os  profesionais 
sanitarios  sexan  Licenciados/Diplomados  en  Odontoloxía,  realízanse 
actividades sanitarias de promoción da saúde bucodental, prevención, 
diagnóstico e tratamento das anomalías e enfermidades dos dentes, 
boca, maxilares e tecidos anexos.

2. Os  odontólogos  poden  aplicar  ácido  hialurónico  dentro  do  seu 
campo de actuación (dentes, boca, maxilares e tecidos anexos)  e no 
ámbito da saúde bucodental  (prevención, diagnóstico e tratamento 

Secretaría Xeral Técnica
Subdirección Xeral de Inspección de Servizos Sanitarios
Edificio Administrativo de San Lázaro
15703 - Santiago de Compostela
Tel. 881 542 702
inspeccion.sscc@sergas.gal

SAOC-E4G4-BOAH-OF4O-TP9G-YBYS-R0PB-J174-2563-5855-51



das  anomalías  e  enfermidades).  E  poderán  obter  e  aplicar 
hialuronidasa de rescate.

3. Non  poden  aplicar  ácido  hialurónico  con  finalidade  estética. 
Actuacións como o recheo dos labios con ácido hialurónico, do suco 
nasoxeniano, liñas de marioneta e similares non son tratamentos de 
anomalías ou enfermidades. Son tratamentos de mellora facial.

4. Os odontólogos poden utilizar medicamentos con toxina botulínica 
(Xeomin®)  en tratamentos contra a sialorrea crónica.  Tamén poden 
usar a toxina botulínica en ATM, bruxismo, dores oro-faciais e sorrisos 
xenxivais cumprindo o establecido no Real decreto 1015/2009, de 19 de 
xuño.

5. Para  as  indicacións  estéticas  da  toxina  botulínica  o  único 
profesional capacitado para a súa utilización son os médicos.

6. Respecto á publicidade do centro deberá axustarse ao contido da súa 
autorización sanitaria: actividades no ámbito da saúde bucodental.

7. Para  realizar  actividades  de  mellora  estética  facial  debe  ter 
autorizada  a  unidade  de  medicina  estética, cun  médico  con 
formación  postgrao  en  medicina  estética.  Deixarán  de  ser  centros 
especializados para ser centros polivalentes.

Atentamente,
Asinado electronicamente en Santiago de Compostela
A subdirectora xeral de Inspección de Servizos Sanitarios
Elia Rodríguez Costa

